
                      

 

 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 

 

ᓯᑎᐱᕆ 8, 2022 – ᔭᓗᓇᐃᕝ, ᓄᓇᑦᓯᐊᖅ- ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ/ᕿᒥᕐᕈᔩᑦ ᑲᑎᒪᔨᖏᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐊᒻᒪ ᒪᑲᓐᔨ ᕚᓕᒥ ᐊᕙᑎᓂᕆᔩᑦ ᑲᑎᒪᔨᖏᑦ (ᕿᒥᕐᕈᔨᑦ 

ᑲᑎᒪᔨᖏᑦ) ᐊᑎᓕᐅᓚᐅᖅᐳᑦ ᓄᑖᒥᒃ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᓇᓗᓇᐃᖅᓯᔪᒪᓪᓗᑎᒃ 

ᐊᒻᒪ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᐱᓕᕆᖃᑎᒌᒃᐸᓪᓕᐊᓂᖏᓐᓂᒃ ᐊᒃᑐᐃᔪᓂᒃ ᖃᐅᔨᓴᖅᑐᓂᒃ ᑲᓇᑕᐅᑉ 

ᐅᑭᐅᖅᑕᖅᑐᖓᓂ.  ᑲᑎᒪᔩᑦ, ᐋᖅᑭᒃᑕᐅᓯᒪᔪᑦ ᓄᓇᑖᕐᓂᕐᒧᑦ ᐱᕙᓪᓕᐊᔾᔪᓯᒃᑯᑦ, ᐊᔾᔨᒌᓂᒃ 

ᐃᑲᔪᖅᑐᐃᔾᔪᑎᖃᖅᐳᑦ ᐊᑑᑎᖃᑦᑎᐊᖅᑐᓂᒃ ᐊᒻᒪ ᐋᖅᑭᑦᑎᐊᖅᓯᒪᔪᓂᒃ ᖃᐅᔨᓴᕈᑎᓂᒃ ᐱᓕᕆᐊᓄᑦ 

ᑭᒡᓕᖏᑦᑕ ᑭᒡᓕᖏᓐᓄᑦ ᐊᒃᑐᐃᑐᐃᓐᓇᕆᐊᖃᖅᑐᓄᑦ. ᑲᑎᒪᔩᑦᑕᐅᖅ ᐱᓕᕆᔾᔪᑎᖃᑦᑎᐊᕆᕗᑦ 

ᐱᓕᕆᖃᑎᒌᒍᓐᓇᖅᖢᑎᒃ ᐱᓕᕆᐊᖑᓯᒪᙱᑦᑐᓄᑦ ᐱᒋᐊᖅᑕᐅᓯᒪᔪᓄᑦ ᐃᓚᒋᔭᐅᓪᓗᑎᒃ ᐊᕕᒃᓯᒪᓂᕐᓂ 

ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᐊᕙᑎᒥᒃ ᖃᐅᔨᓴᖅᓯᓃᑦ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᕿᒥᕐᕈᔩᑦ ᑲᑎᒪᔨᖏᑦ ᐊᑎᓕᐅᓚᐅᖅᑐᑦ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒥᒃ 2004-ᒥ ᐊᒻᒪ 2013-ᒥ.ᑖᓐᓇ ᓄᑖᙳᕆᐊᖅᓯᒪᔪᖅ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᖅ ᐱᕈᖅᐸᓪᓕᐊᑎᑦᑎᕗᖅ ᒫᓐᓇ ᓴᙱᓂᕆᔭᐅᔪᓂᒃ ᑕᒪᐃᓐᓂᒃ ᑲᑐᔾᔨᖃᑎᒌᓂᒃ ᐊᒻᒪ 

ᐱᓕᕆᖃᑎᒌᒍᓯᕐᓂᒃ ᒪᕐᕉᖕᓄᑦ ᐊᒻᒪ ᓇᓗᓇᐃᖅᓯᓪᓗᑎᒃ ᖃᓄᖅ ᑲᑎᒪᔩᑦ ᐱᓕᕆᖃᑎᒌᒍᓐᓇᕐᒪᖔᑕ 

ᐱᓕᕆᖃᑎᒌᒡᓗᑎᒃ, ᐊᐅᓚᑦᑎᓂᒃᑯᑦ, ᐊᒻᒪ/ᐅᕝᕙᓘᓐᓃᑦ ᑲᑐᔾᔨᖃᑎᒌᖕᓂᒃᑯᑦ. ᓄᑖᙳᕆᐊᖅᓯᒪᔪᖅ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐱᔾᔪᑎᖃᓪᓗᐊᑕᖅᐳᖅ ᐅᑯᓇᓂ: 

● ᒥᒃᖠᒋᐊᕐᓗᒋᑦ ᐊᔾᔨᒌᓂᒃ ᐱᓕᕆᐊᖑᓲᑦ ᐊᒻᒪ ᖃᓕᕇᓕᖅᓯᒪᔪᑦ ᑲᑎᒪᔩᑦ ᐱᓕᕆᔾᔪᓯᖏᓐᓄᑦ,  

● ᐃᑲᔪᖅᐸᒡᓗᓂ ᓈᒻᒪᖅᑰᑦᑎᓗᑎᒃ ᐱᓕᕆᐊᒃᓴᑦ ᕿᒥᕐᕈᔭᐅᑎᓪᓗᒋᑦ ᑭᒡᓕᖏᓐᓄᑦ  

  ᐊᒃᑐᐃᑐᐃᓐᓇᕆᐊᖃᕐᓗᑎᒃ,  

● ᐃᑲᔫᑎᒃᓴᓂᒃ ᑲᑐᔾᔨᓂᖅ ᐊᒻᒪ 

● ᐃᑲᔪᖅᓱᐃᓂᖅ ᐱᔪᓐᓇᕐᓂᕆᔭᐅᔪᒥᒃ ᐱᕙᓪᓕᐊᑎᑦᑎᓂᕐᒥᒃ ᑲᑎᒪᔨᓄᑦ.  

 

ᑕᒪᕐᒥᒃ ᑲᑎᒪᔩᑦ ᓂᕆᐅᒋᔭᖃᑦᑎᐊᖅᐳᑦ ᐱᓕᕆᖃᑎᒌᖕᓂᐊᕐᓂᕐᒥᒃ ᐋᖅᑭᒃᓯᒪᓂᖓᒍᑦ ᑖᔅᓱᒪ ᓄᑖᑉ 

ᑐᑭᓯᐅᒪᖃᑎᒌᖕᓂᕐᒧᑦ ᑐᑭᓯᐅᒪᖃᑦᑕᐅᑎᓂᕐᒧᑦ.  

 

 

ᐅᖃᖅᑕᐅᔪᑦ: 

"ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᓕᐊᓇᐃᒍᓱᒃᑐᑦ ᐱᓕᕇᓐᓇᕆᐊᒃᓴᖅ ᐱᓕᕆᐊᑦᑎᓐᓂᒃ 

ᐱᕙᓪᓕᐊᑎᑦᑎᒃᑲᓐᓂᕐᓗᑎᒡᓗ ᐱᓕᕆᖃᑎᒌᖕᓂᑦᑎᓐᓂᒃ ᒪᑲᓐᔨ ᕚᓕᒥ ᐊᕙᑎᓂᕆᔩᑦ ᑲᑎᒪᔨᖏᓐᓂᒃ. 

ᐱᓕᕆᔾᔪᓯᑦᑎᓐᓂ ᐊᒻᒪ ᑐᓴᖅᑎᑕᐅᓯᒪᓪᓗᑕ ᓄᓇᓕᖕᓂ, ᒪᕐᕉᒃ ᑲᑎᒪᔩᒃ ᐋᖅᑭᒃᓯᓯᒪᓕᖅᑐᑦ ᐊᑑᑎᓕᖕᓂᑦ 

ᐱᓕᕆᐊᖑᖃᑦᑕᖅᓯᒪᔪᓂᒃ ᐊᒻᒪ ᐱᔪᓐᓇᕐᓂᕆᔭᐅᔪᓂᒃ ᑕᒪᐃᓐᓄᑦ ᐃᑲᔫᑕᐅᔪᓐᓇᕐᓗᑎᒃ ᐱᓕᕆᓕᖅᐸᑕ 

ᐱᐅᔪᓂᒃ ᐊᒃᑐᐃᔾᔪᑎᓂᒃ ᖃᐅᔨᓴᖅᑕᐅᔪᓂᒃ. ᖁᕕᐊᓱᒃᐳᒍᑦ ᑐᓴᖅᑎᑦᑎᔪᓐᓇᕋᑦᑕ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒥᒃ ᓂᕆᐅᒃᐳᒍᓪᓗ ᐱᓕᕆᖃᑎᖃᒃᑲᓐᓂᕐᓂᐊᕐᓂᑦᑎᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ." 

ᑲᕕᖅ ᑲᓗᕋᖅ 

ᐃᒃᓯᕙᐅᑕᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 



 

 

"ᕿᒥᕐᕈᔩᑦ ᑲᑎᒪᔨᖏᑦ ᐊᓕᐊᓇᐃᒍᓱᒃᐳᑦ ᐊᑎᓕᐅᒃᑲᓐᓂᕆᐊᒃᓴᖅ ᑖᔅᓱᒥᖓ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒥᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᒪᕐᕉᒃᐅᓗᐊᒃ ᐱᕈᖅᓯᒪᓕᖅᑑᒃ 

ᖃᖓᙳᖅᐸᓪᓕᐊᓪᓗᓂ ᐊᑐᓂ ᐊᒻᒪᓗ ᐱᓕᕆᖃᑎᒌᒍᓐᓇᕐᓂᑦᑎᓐᓂᒃ.  ᓂᕆᐅᒋᔭᖃᑦᑎᐊᖅᐳᒍᑦ 

ᓯᕗᒻᒧᐊᖅᐸᓪᓕᐊᓇᔭᕐᓂᕐᒥᒃ ᐊᑕᐅᑦᑎᒃᑯᑦ ᐊᔾᔨᖃᙱᑦᑐᒃᑯᑦ ᐅᑭᐅᖅᑕᖅᑐᒥ ᐊᑐᕐᓂᕆᕙᒃᑕᑦᑎᓐᓂᒃ 

ᐊᕙᑎᓕᕆᓂᕐᒧᑦ ᖃᐅᔨᓴᖅᓯᓂᕐᒥᒃ ᐅᕙᓂ, Mackenzie Valley ᐊᒻᒪᓗ ᓄᓇᕗᒻᒥ ᐱᕚᓪᓕᖁᓪᓗᒋᑦ 

ᐅᑭᐅᖅᑕᖅᑐᒥᐅᑦ ᑲᓇᑕᒥᐅᓕᒫᓪᓗ." 

ᔪᐋᓐ ᑎᓄᕋᓐ 

ᐃᒃᓯᕙᐅᑕᖅ, ᒪᑲᓐᔨ ᕚᓕᒥ ᐊᕙᑎᓕᕆᓂᕐᒧᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐃᓄᖕᓄᑦ ᒐᕙᒪᒋᔭᐅᕗᖅ ᓄᓇᕗᒻᒥ ᐊᖏᕈᑎᒥᑦ 

ᓴᖅᑭᑎᑕᐅᓯᒪᓪᓗᓂ  ᖃᐅᔨᓴᖁᓪᓗᒋᑦ ᐊᒃᑐᐃᔾᔪᑕᐅᑐᐃᓐᓇᕆᐊᓕᖕᓂᒃ ᑐᒃᓯᕋᐅᑕᐅᓯᒪᔪᓄᑦ ᐱᓕᕆᐊᒃᓴᓄᑦ 

ᓄᓇᕗᒻᒥ ᓄᓇᑖᖑᓯᒪᔪᒥ ᐊᖏᖅᑕᐅᓚᐅᙱᓐᓂᖏᓐᓂᒃ ᐱᓕᕆᐊᒃᓴᒧᑦ ᐊᖏᖅᑕᐅᔭᕆᐊᓖᑦ. ᑲᑎᒪᔩᑦ 

ᓴᖅᑭᑦᑎᔪᓐᓇᕐᒥᔪᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᓂᒃ ᐱᓕᕆᐊᒃᓴᓄᑦ ᐊᖏᖅᑕᐅᓯᒪᔪᓄᑦ ᑲᔪᓯᓂᐊᕐᓗᑎᒃ. 

ᑲᔪᓯᔾᔪᑎᖏᑦ ᐱᓕᕆᐊᖑᑎᓪᓗᒋᑦ, ᑐᕌᒐᕆᔭᐅᓪᓗᐊᑕᕐᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᖃᖓᓕᒫᑦᑎᐊᖅ ᓴᐳᔾᔨᓇᓱᖃᑦᑕᕐᓂᐊᖅᐳᑦ ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒡᓗ ᐱᑕᖃᖅᐸᒌᖅᑐᓂᒃ ᐊᒻᒪ 

ᓯᕗᓂᒃᓴᒥ ᖃᓄᐃᙱᑦᑎᐊᕈᓯᕐᓂᒃ ᓄᓇᖅᑲᑎᒌᓄᑦ ᐊᒻᒪ ᓄᓇᓕᖕᓄᑦ ᓄᓇᕗᒻᒥ ᓄᓇᑖᖑᓯᒪᔪᒥ, 

ᓴᐳᔾᔭᐅᓯᒪᖁᓪᓗᒍᓗ ᐆᒪᔪᑦ ᓇᔪᒐᖏᑦ ᓱᓕᑦᑎᐊᕐᓂᖏᓐᓂᒃ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᕆᐊᖃᕐᒥᔪᑦ ᓄᓇᖃᖅᑏᑦ ᖃᓄᐃᙱᑦᑎᐊᕐᓂᖏᓐᓂᒃ ᑲᓇᑕᒥ 

ᓄᓇᕗᑦ ᓯᓚᑖᓃᑦᑐᓄᑦ. 

 

ᕿᒥᕐᕈᔩᑦ ᑲᑎᒪᔨᖏᑦ ᐃᓛᒃᑰᖅᖢᑎᒃ ᐊᐅᓚᑦᑎᔨᐅᖃᑕᐅᓪᓗᑎᒃ ᑲᑎᒪᔨᐅᕗᑦ ᑲᒪᒋᔭᒃᓴᖃᖅᖢᑎᒃ 

ᐊᕙᑎᑦᑎᓐᓂ ᐊᒃᑐᐃᔪᓂᒃ ᖃᐅᔨᓴᖅᐸᓪᓕᐊᓪᓗᑎᒃ ᒪᑲᓐᔨ ᕚᓕᒥ. ᕿᒥᕐᕈᓂᖅ ᐋᖅᑭᒃᑕᐅᓚᐅᖅᑐᖅ ᐅᕘᓇ 

ᒪᑭᓐᔨ ᕚᓕᒥ ᓄᓇᒥᙶᖅᑐᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ ᐱᑎᑦᑎᓪᓗᓂ ᓄᓇᑖᕈᑎᓂᒃ ᓄᓇᑦᓯᐊᒥ. ᐱᖁᔭᖅ  

ᓄᓇᖃᖅᑳᖅᑐᓂᑦ ᒪᑲᓐᓯ ᕚᓕᒥᑦ ᐅᖃᕈᓐᓇᖅᓯᑎᑦᑎᓂᖅᓴᐅᕗᖅ ᓄᓇᒥᐅᑕᓂᑦ ᐊᐅᓚᑦᑎᓂᕐᒥᑦ. 

 

 

ᖃᐅᔨᒋᐊᕐᕕᒃᓴᖅ s: 

ᑭᐅᕋᓐ ᕙᑐᓗ 

ᑐᑭᒧᐊᖅᑎᑦᑎᔨᒻᒪᕆᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

kcostello@nirb.ca 

867-983-4608 

1-866-233-3033 

 

 

ᒫᒃ ᑭᓕᕕ−ᐱᓕᑉᔅ 

ᑐᑭᒧᐊᖅᑎᑦᑎᔨᒻᒪᕆᒃ 

ᒪᑲᓐᔨ ᕚᓕ ᕿᒥᕐᕈᔩᑦ ᑲᑎᒪᔨᖏᑦ 

mcliffephillips@reviewboard.ca 

867-766-7055 

867-445-3423 

